

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՆՈՅԵՄԲԵՐԻ 14-Ի N 1570-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ 
	1. Առողջապահության նախարարություն 
	10.06.2022թ.

	
	N ԱԱ/04/14257-2022

	Նախագծի «Ոլորտային ռիսկի հաշվարկման աղյուսակի» 9-րդ կետի՝ «Ծխախոտային արտադրատեսակներ, դրանց պատկանելիքներ, ծխախոտային արտադրատեսակների փոխարինիչներ և ծխախոտային արտադրատեսակների նմանակների» համար հավանական վնասի ազդեցության մակարդակը և ՀՀ օրենսդրությամբ սահմանված պահանջները սահմանել համապատասխանաբար՝ ծանր և խիստ, հաշվի առնելով, որ նշված ապրանքատեսակները անմիջական շփում և ազդեցություն ունեն մարդու օրգանիզմի վրա և դրանից բխող ռիսկայնությունը բարձր է
17-րդ կետի՝ «Կենցաղային և սանիտարահիգիենիկ նշանակության թղթե և քիմիական թելքերից ապրանքների» համար հավանական վնասի ազդեցության մակարդակը և ՀՀ օրենսդրությամբ սահմանված պահանջները սահմանել համապատասխանաբար՝ ծանր և խիստ, հաշվի առնելով, որ նշված ապրանքատեսակները անմիջական շփում և ազդեցություն ունեն մարդու օրգանիզմի վրա և դրանից բխող ռիսկայնությունը բարձր է:  
	Ընդունվել է։







Ընդունվել է։


	2. Էկոնոմիկայի նախարարություն  

	29.06.2022թ.

	
	N 01/10053-2022

	1․ ՀՀ կառավարության 2021 թ․ դեկտեմբերի 9-ին N 1998-Ն որոշմամբ հաստատվել է սեղմված բնական կամ հեղուկացված նավթային գազով աշխատելու համար ավտոտրանսպորտային միջոցներում գազաբալոնային սարքավորումներ տեղադրող և (կամ) գազաբալոնների պարբերական վկայագրում կատարող կազմակերպություններին և դրանց լիցենզավորման կարգը, ուստի առաջարկում ենք Նախագծի 1-ին կետի 1)-ին ենթակետով նախատեսված աղյուսակում ավելացնել նաև տվյալ գործունեության տեսակը՝ հաշվի առնելով այն, որ տվյալ ոլորտում գործունեության իրականացումն ուղեկցվում է չափման միջոցների շահագործում՝ ՀՀ օրենսդրությամբ սահմանված պահանջների կիրառմամբ, ինչպես նաև վերջինիս ռիսկային գործոնի, հավանական վնասի ազդեցության մակարդակի բարձր լինելու հանգամանքը։

2․ Հայաստանի Հանրապետության կառավարության 2019 թվականի նոյեմբերի 14-ի N 1570-Ն որոշմամբ սահմանված է շուկայի վերահսկողության տեսչական մարմնի կողմից իրականացվող և տեխնիկական կանոնակարգման օբյեկտ հանդիսացող ոչ պարենային արտադրանքների, օրենսդրական չափագիտական վերահսկողության, թանկարժեք մետաղների, արտադրական կանեփի ոլորտների վերահսկողության և ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը, որոնց իրականացումը հիմնավորված է՝ համաձայն նշյալ արտադրանքի նկատմամբ սահմանված  օրենքների և ենթաօրենսդրական ակտերի։ 
Այս համատեքստում հայտնում ենք, որ Հավելվածի 8-րդ կետի 2-րդ ենթակետի «Ոլորտային ռիսկի հաշվարկման աղյուսակի» 9-րդ կետում ներառված է նաև ծխախոտային արտադրատեսակների պատկանելիքները և ծխախոտային արտադրատեսակների նմանակները, որոնք տեխնիկական կանոնակարգման օբյեկտ չեն հանդիսանում և ՀՀ օրենսդրությամբ դրանց վերահսկողությունը վերապահված չէ վերահսկողություն իրականացնող տեսչական որևէ մարմնին։ Լիազորող նորմի և իրավական հիմքի բացակայության պատճառով առաջարկում ենք խմբագրել 9-րդ կետը։
	Չի ընդունվել:
Հաշվի է առնվել, որ չնայած տվյալ բնագավառում չափագիտական տեսանկյունից վնաս հասցնելու հավանականությունը բավականին մեծ է, սակայն այդ վնասի վտանգավորության աստիճանն ու ծանրությունը անհամեմատ նվազ է:


Չի ընդունվել:
«Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի 11-րդ հոդվածի 2-րդ մասի համաձայն՝ օրենքի պահանջների պահպանման նկատմամբ վերահսկողությունն իրականացնում են օրենքով սահմանված մարմինները՝ օրենքով իրենց վերապահված լիազորությունների շրջանակում:
Վարչական իրավախախտումների վերաբերյալ օրենսգրքի 47.15-րդ, 47.16-րդ, 47.17-րդ և 244․7-րդ հոդվածների համաձայն՝ ծխախոտային արտադրատեսակների կամ դրանց պատկանելիքների կամ ծխախոտային արտադրատեսակների փոխարինիչների (բացառությամբ բժշկական նպատակով օգտագործվող փոխարինիչների) կամ ծխախոտային արտադրատեսակների նմանակների պահանջների խախտման վերաբերյալ վարչական իրավախախտումների վերաբերյալ գործերը քննում և վարչական տույժեր է նշանակում Շուկայի վերահսկողության տեսչական մարմինը։ Բացի այդ,  ՀՀ վարչապետի 2018 թվականի հունիսի 11-ի թիվ 732-Լ որոշման հավելվածի 11-րդ կետի 14-րդ ենթակետի համաձայն՝ Շուկայի վերահսկողության տեսչական մարմնին վերապահված է ծխախոտային արտադրատեսակների կամ դրանց պատկանելիքների կամ ծխախոտային արտադրատեսակների փոխարինիչների (բացառությամբ բժշկական նպատակով օգտագործվող փոխարինիչների) կամ ծխախոտային արտադրատեսակների նմանակների ներմուծման, իրացման և արտադրության ժամանակ Հայաստանի Հանրապետության օրենսդրությամբ ներկայացվող պահանջների նկատմամբ վերահսկողության իրականացումը։

	3. Ֆինանսների նախարարություն  

	16.06.2022թ.

	
	N 01/11-1/10974-2022

	Առաջարկություններ և առարկություններ չկան:
	Ընդունվել է: 

	4. Արդարադատության նախարարություն  

	23.08.2022թ.

	
	N //36994–2022  

	1. «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին և 14-րդ հոդվածի 3-րդ և 7-րդ մասերի դրույթների համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ղեկավարվելով վերոնշյալ իրավանորմի դրույթներով՝ անհրաժեշտ է Նախագծի նախաբանում նշված «Ղեկավարվելով «Հայաստանի Հանրապետությունում ստուգումների կազմակերպման և անցկացման մասին» օրենքի 2.1-ին հոդվածի 2-րդ մասի 1-ին կետով և» բառերը հանել և համապատասխանաբար խմբագրել Նախագծի նախաբանը, քանի որ «Հայաստանի Հանրապետությունում ստուգումների կազմակերպման և անցկացման մասին» օրենքի վերոնշյալ դրույթները հանդիսանում են Հայաստանի Հանրապետության կառավարության 2019 թվականի նոյեմբերի 14-ի N 1570-Ն որոշման, այլ ոչ թե «Հայաստանի Հանրապետության կառավարության 2019 թվականի նոյեմբերի 14-ի N 1570-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման լիազորող նորմեր, իսկ «Հայաստանի Հանրապետության կառավարության 2019 թվականի նոյեմբերի 14-ի N 1570-Ն որոշման նախաբանում արդեն իսկ հղում է կատարված վերոնշյալ իրավանորմերի դրույթներին: 
2. Ղեկավարվելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներով, որոնց համաձայն՝ «Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները», անհրաժեշտ է Նախագծի 1-ին կետի 2-րդ ենթակետի «ա» պարբերությունից հանել «Rա=Rգ + Rս:» բանաձևը, քանի որ Հայաստանի Հանրապետության կառավարության 2019 թվականի նոյեմբերի 14-ի N 1570-Ն որոշման հավելվածի 10-րդ կետում արդեն իսկ առկա է սույն բանաձևը:

